
Amcan 1                   DYDDIAD: 17/02/2005                  Amcan 1

Buddsoddi mewn Bwyd yng Nghymru 

Mae’r gwaith adeiladu newydd gychwyn yng Nghanolfan Fwyd Horeb, Ger Llandysul.  Yn ddiweddar, llwyddodd y Ganolfan i sicrhau cymeradwyaeth ar gyfer 2 brosiect newydd, a fydd ar flaen y gad ym maes Bwyd yng Nghymru.  Mae cronfeydd Amcan 1 a Chyngor Sir Ceredigion wedi helpu i sicrhau’r 2 brosiect sef “Unedau Deoryddion Bwyd yng Nghanolfan Fwyd Cymru” a “Gwasanaethau Ymchwil a Datblygiad i’r Diwydiant Bwyd-Amaeth yng Nghymru”.  Lleolir yr unedau deoryddion bwyd arfaethedig yn y Parc Busnes Bwyd, Horeb, Llandysul, Ceredigion.

Dywedodd Ray Quant, Cynghorydd lleol, 

Mae hwn yn brosiect cyffrous;  rydw i wedi bod yn cadw golwg ar ei ddatblygiad ers blynyddoedd.  Mae’n wych gweld bod y gwaith adeiladu wedi cychwyn ar gyfer yr unedau newydd a’r maes parcio llawn, sy’n arwydd da o’r ffaith ei fod wedi bod mor brysur ers ei sefydlu yn 2000.  Mae’n hwb gwych i'r economi lleol.”

Bydd y prosiect Unedau Deoryddion Bwyd yn costio ychydig dros £920,000, y mae £368,000 o hwn yn grant Datblygiad Rhanbarthol Ewropeaidd.  Mae cyfranwyr eraill yn cynnwys Cyngor Sir Ceredigion (£60,000), Awdurdod Datblygu Cymru (£20,000), a Llywodraeth Cynulliad Cymru (£472,000).  Bydd yr Unedau Deoryddion Bwyd yn cynnig 4 o unedau cynhyrchu bwyd bach a fydd yn 150 metr sgwâr yr un ac a fydd yn gallu cynorthwyo cwmnïau bwyd preifat newydd i ddatblygu eu busnes mewn amgylchedd cynhyrchu bwyd diogel ac sy’n manteisio ar y lleoliad yng Nghanolfan Fwyd Cymru.  Gall y Ganolfan Fwyd ddarparu cymorth technolegydd Bwyd arbenigol i’r cwmnïau sy’n datblygu.  Bydd yr Unedau Deoryddion Bwyd yn sicrhau y gellir cynnig lle i gwmnïau newydd mewn ffatrïoedd bwyd o ansawdd nad ydynt ar gael ar hyn o bryd.

Dywedodd John Davies, rheolwr prosiect yng Nghanolfan Fwyd Cymru yn Horeb, 

“Datblygwyd y prosiectau hyn yn dilyn ymgynghori manwl gyda’r Diwydiant Bwyd ar draws Cymru gyfan.  Aeth Cyfarwyddiaeth Fwyd WDA, mewn partneriaeth â’r Canolfannau Bwyd, ati i gomisiynu ymgynghorwyr i ystyried yr anghenion o ran datblygu cwmnïau bwyd ledled Cymru.  Bydd yr Unedau Deoryddion Bwyd yn galluogi busnesau lleol i dyfu ar ein safle, a fydd o fudd i bawb, gan gynnwys farchnad swyddi lleol.”

Bydd lleoliad yr unedau gerllaw Canolfan Ymchwil a Datblygiad Bwyd Canolfan Fwyd Cymru yn cynorthwyo cwmnïau i ddatblygu cynhyrchion bwyd arloesol ond diogel.  Bydd y Diwydiant Bwyd yng Nghymru yn sicrhau ei fod yn fwy cystadleuol trwy gyfrwng trosglwyddo technegol arloesol yn y Ganolfan.  Mae’r targedau penodol er mwyn cyflawni’r amcanion hyn yn cyfateb â chreu 12 swydd a 4 uned deorydd.  Ceir arloesedd ar lefel uchel o ran technoleg pacio a chynhyrchu, datblygu cynnyrch newydd a manteisio ar y gwaith ymchwil wyddonol diweddaraf.  Mabwysiadir arferion amgylcheddol cynaliadwy ym mhob rhan o’r gadwyn fwyd.
Mae'r ail brosiect yn ymwneud â sicrhau gwasanaethau ymchwil a datblygiad gan Ganolfan Fwyd Cymru ar y cyd â’r Ganolfan Technoleg Bwyd yn Llangefni ar gyfer y diwydiant Bwyd-Amaeth yng Nghymru.  Mae’r prosiect cyfan yn werth £3.1 miliwn gyda chyfanswm cyfraniad ERDF yn £1.560 miliwn.  Bydd llywodraeth Cynulliad Cymru yn darparu arian cyfatebol ar gyfer hyn - £880,000, yn ogystal â Chyngor Sir Ceredigion - £40,000 ac asiantaethau amrywiol eraill.

CAPSIYNAU LLUNIAU:  John Davies a Chynghorydd Ray Quant ar y safle yn bwrw golwg dos y cynlluniau.

